
GOUVÈNÈ CUOMO AP DEMARE EKSPOZISYON OTOMOBIL ENTÈNASYONAL 

NEW YORK 2016   
NAN JAVITS CENTER 

Premye ak pi gwo evènman espozisyon otomobil ki pi frekante nan Etazini ap 
montre dènye modèl veyikil nan mond lan 

Aktivite dis jou prevwa pou l jenere $300 milyon nan aktivite ekonomik nan Eta 
New York 

 
 
Gouvènè Andrew M. Cuomo jodia te demare ouvèti ofisyèl nan 116yèm ekspozisyon 
Otomobil Entènasyonal New York la nan Jacob K. Javits Convention Center nan pati 
Lwès Manhattan. Gouvènè a te kondwi yon Silver Camaro ZL1 dekapotab nan yon 
parad kout pou l demare seremoni ouvèti a. Plis pase yon milyon vizitè sipoze patisipe 
nan evenman 10 jou san parèy la, pi gwo ekspozisyon nan kalite sa nan peyi a. 
Ekspozisyon an prezante preske yon milye dènye modèl veyikil nan mond lan, enkli 
kamyon, motosiklèt, ak veyikil konsèp nan sant Konvansyon an e li prevwa pou l jenere 
plis pase $300 milyon nan aktivite ekonomik pou Empire State. 
 
“Ekpozisyon veyikil New York la se yon tradisyon regilye ki kontinye sèvi kòm yon 
jeneratè ekonomik enpòtan pou Empire State,” Gouvènè Cuomo te deklare. “Lè nou 
demontre pi bon manifakti endistri a ansnam avèk konsepsyon modèn yo tout anba 
yonsèl banyè, aktivite sa ap kenbe vizitè ak amatè veyikil tankou mwen menm pou 
retounen chak ane. Mwen fyè pou m demare ekspozisyon ane sa a e mwen ankouraje 
Nouyòkè ak vizitè yo pou pran avantaj nan opòtinite sa ke yo pa ka manke." 
 
Pou twazyèm ane youn dèyè lòt, New York State Department of Motor Vehicles pral 
gen yon kontwa nan ekspozisyon veyikil la epi demontre sèvis ki pi resan ajans lan, 
tankou kòmann ranplasman lisans chofè oubyen abònman pou resevwa notifikasyon 
elektwonik lè dat anrejistreman ak enspeksyon machin bout. 
 
Anplis nan ekspozisyon an, Gouvènè Cuomo te bay Sèjan Premye Klas Lame Etazini 
Jeffrey Hackett yon plak lisans onè pou nouvo Toyota RAV4 2016 li a, ki se yon don 
Toyota. Hackett, Mexico, NY, tap travay nan Afghanistan nan Out 2011 lè yon aparèy 
eksploziv sanzatann te detounen, sa te lakoz li te pèdi janm dwat li e li te soufri blesi 
grav nan kò l. Pou ede Hackett, RAV 4 la te ekipe avèk kontwòl volan espesyal ak pedal 
ke li ka itilize avèk pye goch. Pandan 19 ane sèvis militè li, Hackett te resevwa plis pase 
yon douzèm pri, enkli Meday Etwal Bronx, Meday Sèvis Meritwa ak Purple Heart.\ 

Mark Schienberg, prezidan Asosyasyon Konsesyonè Otomobil Greater New York, 
te deklare, “Ekspozisyon Entènasyonal Otomobil New York montre dènye modèl inove 
veyikil, e nou onore paske Gouvènè Cuomo te ofisyèlman demare seremoni ouvèti nou 
an. Motè pwisans endistri otomobil nan Eta New York, e tankou yon milyon moun ki pral 
vizite ane sa, pasyon Gouvènè Cuomo pou veyikil ak kondwi ap kontinye pouse endistri 
enteresan sa pou devlope nouvo modèl ak teknoloji. Nou kontan anpil paske nou 
genyen Gouvènè Cuomo nan ekspozisyon ane sa, e nap rete tann pou n wè yon Sant 
Javits elaji kote nou ka elaji ekspozisyon otomobil nou an nan yon nivo ki san parèy." 
 
Alan Steel, Prezidan Direktè Jeneral New York Convention Center Operating 
Corporation, kap jere Javits Center te deklare, “Ekpozisyon Otomobil la vreman ap 
jenere pwisans ekonomik pou Eta New York, e nou fyè paske nap ede kowòdone epi 
konstwi aktivite ekstraòdinè sa a. Misyon Javits Center se pou sipòte ekonomi Empire 
State, e avèk ekspansyon nou an ki pral fèt, nap rete tann yon ekspozisyon otomobil 
elaji epi jenere menm plis aktivite ekonomik toupatou nan rejyon New York. Avèk mond 
lan ki plis ap chèche veyikil tout yonsèl kote, pa gen okenn aktivite sou tè a tankou sa 
a.” 
 
Komisyonè Egzekitif Adjwen Depatman Motè Veyikil Terry Egzan te deklare, “Nou 
kontan anpil pou okazyon sa nou genyen pou n sèvi vizitè yo nan Eskpozisyon 
Otomobil Entènasyonal New York la. Apre ou fin byen gade dènye modèl veyikil endistri 
otomobil sa gen pou ofri, vizitè yo ka fè yon arè nan ekspozisyon DMV a epi fè yon seri 
tranzaksyon sou entènèt oswa pou kont yo atravè kontwa otomatik la. Nou kontan pou 
n ofri sèvis sa yo nan yon aktivite nivo mondyal tankou ekspozisyon an sa kap ede 
reponn a bezwen Nouyòkè yo epi montre vizitè yo sa DMV ka fè pou yo.” 
 
Avèk yon istwa byen koni kòm pi gwo ekspozisyon otomobil ak sa ki pi frekante nan 
Etazini depi 1900, aktivite a ap montre plis pase 60 nouvo veyikil ki fenk parèt nan 
Amerik di Nò ak nan mond lan. Kòm pi gwo aktivite ki te òganize nan Javits Center, 
ekspozisyon otomobil la okipe preske yon milyon pye kare, ak plizyè milye elektrisyen, 
chapantye, netwayaj ak jounalye kap patisipe nan konstriksyon, dekonstriksyon, 
transpòtasyon ak netwayaj nan diferan ekspozisyon, veyikil ak materyèl ki gen rapò. 
Nan 2015, manm yo nan Asosyasyon Konsesyonè Otomobil Greater New York te vann 
plis pase 600,000 veyikil, sipòte plis pase 65,000 djòb toupatou nan rejyon New York 
epi kontribye plis pase $2 milya nan revni lokal ak taks eta. 
 
Nan mwa Janvye, Gouvènè Cuomo te anonse yon pwojè ekspansyon $1 milya pou 
Javits Center, sa ki pral gen ladan senk fwa plis espas sal reyinyon, pi gwo sal bal nan 
Nòdès la, yon teras eksteryè ak yon etablisman pou rasanbe kamyon sou plas ki pral 
relokalize 20,000 kamyon nan lari a chak ane. Ekspansyon sa ap pèmèt Javits Center 
atire nouvo aktivite, amelyore efikasite operasyonèl, kreye 6,000 djòb atan pasyèl ak 
atanplen epi jenere preske $400 milyon nan aktivite ekonomik anyèl. Konstriksyon an 
sipoze kòmanse nan ane a. 
 
Nan ekspozisyon DMV nan Crystal Palace toupre antre devan Javits Center, ekip la ap 
gen tablet ak òdinatè pòtab pou ede kliyan yo avèk yon kantite tranzaksyon, enkli 

renouvèlman anrejistreman, chanjman adrès MyDMV, pwograme tès wout la, doub tit, 
chèche rapò aksidan, dokiman foto doub, ak kòmann plak lisans. Yap ofri kliyan yo 
pwojeyson vizyon kidonk yo ka renouvle lisans kondwi yo sou entènèt san yo pa 
bezwen vizite yon biwo DMV oswa yon founisè swen zye. Kliyan yo ka fè biznis tou san 
èd pèsonèl la nan yon kontwa elektwonik, sa ki te entwodui nan ekspozisyon 2014 la. 
Kontwa tranzaksyon an gen ladan renouvèlman lisans ak ID ki pa lisans; renouvèlman 
anrejistreman; ID ki pa lisans, ak ranplasmna pèmi pou aprann kondwi; ak ranplasman 
anrejistreman. Avèk tranzaksyon nan chak kontwa, kliyan yo gen opsyon pou chanje 
adrès yo epi enskri pu notifikasyon elektwonik lè delè nouvo enspeksyon ak 
anrejistreman rive. Kliyan yo kap renouvle yon lisans oswa ID gen chwa tou pou 
anrejistre pou vote epi enskri pou yo ka yon donè ògan. 
 
Konnen tankou “Mache pou Mond lan,” Javits Center te fèt orijinalman pa  I.M. Pei & 
Partners e li te ouvè nan 1986. Etablisman anblematik sa te vini depi lè sa lokal 
prensipal New York pou gwo konvansyon, ekspozisyon komèsyal ak aktivite spesyal e li 
sèvi kòm kay pou anpil nan pi gwo 250 ekspozisyon komèsyal mond lan, akeyi plizyè 
milyon vizitè pa ane. Lokalize nan 11yèm Ave ant Lwès 34yèm ak Lwès 40yèm streets. 
Nan Manhattan, Javits Center jenere jiska $1.8 milya nan aktivite ekonomik ak sipòte 
plis pase 17,000 djòb pa ane. Anblèm New York la gen 840,000 pye kare espas 
ekspozisyon fleksib, 102 sal reyinyon ak kat sal bankè, ansanm avèk yon varyete sèvis 
teknoloji, enkli kapasite WiFi modèn. Pou w jwenn plis enfòmasyon, vizite 
www.javitscenter.com. 
 

###  
 

Waj jwenn enfòmasyon disponib nan www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


